
Vowambeela Mulugu
ahipaddusa odhulu ni
elabo ya vati.



Elaboya kayawomele naari
kayanna dhego. Yaali
mahinje ooddiiha, 
owoopiha yahuruwedhiwe
ni yiihi. Muneba wa Mulugu
waviravira
vadhulu va mahinje, 
osasanyedhelaga. 



Vevale Mulugu ahiiraga: <<Okalewo waara!>> Vano
waara wahikalawo. Mulugu ahithwa waara ndina na
<<mutana>>; yiihi ahithwa ndina na <<mahiyu>>. 
Wahiriba, osa; ndda naali nlabo nowambeela. 



Mulugu teto ahiiraga: <<Ekalewo yego enaagawe
mahinje dhipaddi biili>>. Mulugu ahithwa yego ele
ndina na <<odhulu>>. Wahiriba, osa; ndda naali nlabo
na nabiili. 



Mulugu teto ahiiraga: <<Mahinje a vati etugumane
niburo nimohi wi wooneye niburo nowumma>>. 
Dhahiireya ndala ebaribareene. Mulugu ahithwa niburo
nendde nowumma ndina na <<theya>>, ahithwa teto
niburo na mahinje ndina na <<nyaza>>. Mulugu
ahoona wi dhasasanyiliiye dhaali dhapama.



Mulugu ahiiraga teto: <<Theya emele mithanko ni
manasi a misawo-misawo. Mithanko nde dhivahege

dhoovaha, manasi ekalegena bewu>>. 
Dhahiireya ndala

ebaribareene. Wahiriba, 
osa; ndda naali nlabo

na neethaaru. 



Mulugu ahisasanya dhoomoneya biili dhuulubale, 
yoomoneya emohi yuulubale yoolamula mutana, nili
nduwa, vano emohi eng'onong'ono, 
oli mweeri woolamula mahiyu, 
ahipaddusa teto ttendderi. Wahiriba, 
osa; ndda naali nlabo na nennayi. 



Mulugu teto ahiiraga: 
<<Mmahinjeni dhidhaalemo
dhoopaddusiwa dha
misawo-misawo, dhikalewo
balame dhoovava vaari va
odhulu ni elabo ya vati>>.
Wahiribaga, osa; ndda
naaligi nlabo na neetanu. 



Mulugu teto ahiiraga: <<Ekalewo aneenyama aatene a 
misawo-misawo vatheyani vaatevene oofuwiwa, a 
mukokolani, vamohi ni dhowaabadha dha
misawo-misawo>>. Dhahiireya ndala ebaribareene.



Mulugu ahiiraga: <<Nimusasanye oofwanafwana ni
ooligana ni hiyo. Oyene alamulelege somba dha
mmahinjeni, balame dha odhulu, aneenyama a elabo
yaatene ni dhowaabadha dhaatedhene>>. Mulugu
ahoona wi dhaatedhene
dhasasanyiliiye dhahitthabwa
okala pama. Wahiriba, osa; 
ndda naali nlabo na
neetanu nammohi.



Nabwiya Mulugu ahimwiithaaliha muthu mmuddani
mule wi alabege mwemule ni okameelamo.



Nabwiya Mulugu
ahimulamulelaga, wiira: 
<<Ojege dhoovaha dha
mithanko dhimohi
dhaatedhene, mbwenye
muthanko onanoniha
yapama ni yootakala. 
Kuje. Waja onookwa
ebaribareene>>. 



Ndala muthu ahithwa mandina aneenyama aatene
oofuwiwa ni amukokolani ni balame dhene. Ndala, 
kaafwanyeyile oomukamihedha aaye Adamu
omfwaneelela. 



Veva Nabwiya Mulugu ahimvaha kove dhuulubale
muthu, ogonelavo. Agonagave ndale, ahimvenyihavo
bararu, ofugavo ni munoku vano mwiili wahiwelela
wona mwakaleliiwa. Mwa bararu elene, 
Nabwiya Mulugu
ahimusasanyana mwihiyana, 
omvaha mulobwana. 



Mwahaya buuyene mulobwana enamwihiyeliiye
babe ni amaaye, otaganyihedhana ni
mwihiyanaaye, abiili ala enakala mwiili
mmohive. 



Mulugu ahidhivela vajinji elabo ela
ya vati, ofiyedha ompeleka

Mwaanaye mmohive wi aatene
enaamuroromele ehirimeele, 

mbwenye ekalena egumi
yoohumala.



ARoma 3:23
vowi aatene ehithega, kinafiyedha nthithimiho na Mulugu.

ARoma 6:23
Vowi yoolivela ya yoothega fuukwa. Mbwenye mvahi wa

mahala Mulugu onavahiiye si egumi yoohumala muumohini
ni Yesu Kirixtu Nabwiya eehu.

AHeberi 9:27
Muthu oli aatene olamuleliwe okwa dila emohi, eendo

athongiwe ni Mulugu.

AEfeso 2:8,9
Nyo muli oovulumusiwa mwaha wa mahala oorumeedhiwa
mwa nroromelo, ovulumusiwa kunadha wa nyoovo, eehi. 

Yoovaha ya Mulugu. Ovulumusiwa kunadha mwa
mabasa, mwaha wa ela kakalevo owiithukula.



ARoma 10:9,10
Akala onosoriha ni vamulomoni vaawo wi Yesu di Nabwiya

teto akala onororomela mmurimani mwaawo wi Mulugu
ahimvenyiha muukwani, onoodha ovulumusiwe. Vowi ni

murima muthu onororomela eera ndo onowaakela
wogoowa, ni mulomo asoriha wi Yesu di 

Nabwiya aaye, ohuvulumusiwa.

Zhuwawu 3:16,17
<<Mulugu ahidhivela vajinji elabo ela ya vati, ofiyedha

ompeleka Mwaanaye mmohive wi aatene enaamuroromele
ehirimeele, mbwenye ekalena egumi yoohumala. Mulugu 

ahimuruma Mwaanaye elabo ya vati ehili wi athonge 
elaboya, mbwenye wi mwa oliye evulumusiwe.>> 



Zhuwawu Owambeela 5:11-13
Onamoonaya buula: Mulugu ohunivaha egumi yoohumala, 
vano egumi eyo eli mwa Mwaanaye. Ole winna Mwaanaye

ohukanna egumi, ole ohinna Mwaana a Mulugu kanna
egumi. Ginowuulebelani dhego nda wa nyo munaroromela

mu ndina na Mwaana a Mulugu wi munone
muhukanna egumi yoohumala.

